
Shri Mahatripurasundarishatkam

ஶ்ரீமஹாத்ரிபுரஸுந்த³ரீஷட்கம்

மநோஜ்ஞமணிகுண்ட³லாம் மஹிதசக்ரராஜாலயாம்
மநோऽம்பு³ஜவிஹாரிணீம் பரஶிவஸ்ய வாமாங்ககா³ம் ।
மஹாஹரிமுகா²மரப்ரணதபாத³பங்கேருஹாம்
மஹாத்ரிபுரஸுந்த³ரீம் மநஸி பா⁴வயே ஸந்ததம் ॥ 1॥
மதங்க³முநிபூஜிதாம் மதி²தபாபஸங்கா⁴ம் ஜவா-
ந்மதா³ருணிதலோசநாம் மத³முகா²ரிநிர்வாபிணீம் ।
மந:ஸு யமிநாம் ஸதா³ஸ்தி²திவிஹாரிணீம் மோத³தோ
மஹாத்ரிபுரஸுந்த³ரீம் மநஸி பா⁴வயே ஸந்ததம் ॥ 2॥
விசித்ரகவிதாப்ரதா³ம் நதததேர்விலம்ப³ம் விநா
விதீ⁴ந்த்³ரஹரிவந்தி³தாம் விதி⁴நிஷேத⁴ஸக்தார்சிதாம் ।
விநாயகவிபா⁴வஸூத்³ப⁴வவிபா⁴ஸிபார்ஶ்வத்³வயாம்
மஹாத்ரிபுரஸுந்த³ரீம் மநஸி பா⁴வயே ஸந்ததம் ॥ 3॥
விநிந்தி³தவிபா⁴வரீவிடஸஹஸ்ரக³ர்வாநநாம்
விநிர்மிதஜக³த்த்ரயீம் விது⁴ஸமாநமந்த³ஸ்மிதாம் ।
விபோ³த⁴நபடீயஸீம் விநதஸந்ததே:ஸத்வரம்
மஹாத்ரிபுரஸுந்த³ரீம் மநஸி பா⁴வயே ஸந்ததம் ॥ 4॥
விமாநசரமாநிநீவிஹிதபாத³ஸேவாம் முதா³
விஶாலநயநாம்பு³ஜாம் வித்⁴ரு’தசாபபாஶாங்குஶாம் ।
விஶுத்³தி⁴ஸரஸீருஹே க்ரு’தநிஜாஸநாம் ஸர்வதா³
மஹாத்ரிபுரஸுந்த³ரீம் மநஸி பா⁴வயே ஸந்ததம் ॥ 5॥
விராகி³ஜநஸேவிதாம் விமலபு³த்³தி⁴ஸந்தா³யிநீம்
விராத⁴ரிபுபூஜிதாம் விவித⁴ரத்நபூ⁴ஷோஜ்ஜ்வலாம் ।
விரிஞ்சிஹரிஸுந்த³ரீகலிதசாமராவீஜநாம்
மஹாத்ரிபுரஸுந்த³ரீம் மநஸி பா⁴வயே ஸந்ததம் ॥ 6॥

ஶ்ரீமஹாத்ரிபுரஸுந்த³ரீஷட்கம்

இதி ஶ‍்ரு’ங்கே³ரி ஶ்ரீஜக³த்³கு³ரு ஶ்ரீஸச்சிதா³நந்த³ஶிவாபி⁴நவந்ரு’ஸிம்ஹ-

பா⁴ரதீஸ்வாமிபி:⁴ விரசிதம் ஶ்ரீமஹாத்ரிபுரஸுந்த³ரீஷட்கம் ஸம்பூர்ணம் ।

